
IMIYALELO KANYE NOLWAZI KWABAHLOLWAYO.

DBE/Nhlaba/Nhlangulana 2026

1. Leli phepha lehlukaniswe IZIQEPHU EZINTATHU:
ISIQEPHU A: Isivivinyo sokuqondisisa (30)
ISIQEPHU B: Ukufingga (10)
ISIQEPHU C: Izakhiwo nezimiso zokusetshenziswa kolimi (30)

2. Phendula YONKE imibuzo ekuleli phepha.

3. Qalisa ISIQEPHU NGASINYE ekhasini ELISHA.

4. Hlukanisa ngokudwebela emuva kwesigephu.

5. Faka izinombolo njengoba zisetshenzisiwe ephepheni.

6. Yega umugga emuva kombuzo ngamunye.

7. Qaphela isipelingi kanye nokwakhiwa kwemisho.

8. Ungasebenzisa isikhathi sokubhala ngale ndlela elandelayo:
ISIQEPHU A: Imizuzu engama-50
ISIQEPHU B: Imizuzu engama-30
ISIQEPHU C: Imizuzu engama-40

9. Bhala ngobunono futhi kubonakale.

ISIQEPHU A: ISIVIVINYO SOKUQONDISISA
UMBUZO 1: UKUFUNDELA UKUQONDISISA

Fundisisa UMBHALO A ubuye ubukisise NOMBHALO B ongezansi bese uphendula
imibuzo elandelayo.

UMBHALO A (OFUNDWAYO)

INKINGA YOKUNGABI NAMANZI NGOKWANELE

1 Amanzi ayingxenye ebalulekile empilweni yabantu neyemvelo. Siyaghubeka
nokuba sibi isimo sokuntuleka kwamanzi emhlabeni. INingizimu Afrika ingelinye
lamazwe ase-Afrika elentula amanzi. Le ngwadla ikhungethe izifundazwe zonke.
Ithinta izindawo zasemakhaya, emalokishini kanye nezasemadolobheni, ngisho
nakulezo ezihlala abantu abangomacaphunakusale. Sekuvamile ukuthi uzwe futhi
ubone ezinkundleni zokuxhumana kukhulunywa ngodaba lokuntuleka kwamanzi.

2 Lesi simo sidale umonakalo omkhulu emiphakathini eyahlukene. Kuthinteka
Sekuyinsakavukela umchilo wesidwaba ukuthi izikole zikhiphe abafundi
ngaphambi kwesikhathi noma zithumele imiyalezo kubazali yokuthi abafundi
bangezi esikoleni ngoba kungenamanzi. Amabhizinisi amaningi nawo nezimboni
ayaphogeleka ukuba adilize abasebenzi noma anciphise amahora okusebenza.
Amanye amabhizinisi amancane agcina ngokuwa. Eyezivande yona
ayikhulumeki ngoba kubhoka indlala ngenxa yokusha kwemifino esuke itshaliwe.
Kweminye imitholampilo nezibhedlela kuvame ukubonakala kungahlanzekile.
Kwesinye isikhathi uthola iziguli zigqoke izimpahla zazo zokulala ngoba
ezasesibhedlela zingawashiwe. Kuyenzeka umphakathi ugcine usugxoba
itoyitoyi, ucekele phansi ingqalasizinda, imitapo yolwazi nezinye izikhungo
zikahulumeni.

3 Okukhathazayo wukuthi uma kubuzwa kwabaphethe bathi kunezinhlelo
ezilungiswayo ukuze abantu bathole amanzi. Lezi zinhlelo zihlanganisa
ukulethelwa komphakathi amanzi ngamaloli, ukuvula amanzi ngezikhathi
ezahlukene, ukwakhiwa kwamadamu amasha, ukufakwa kwamathangi kanye
nemishini emisha yokudonsa amanzi. Zonke lezi zinhlelo aziwusizi kangako
umphakathi ngoba azanele futhi azifinyeleli kuwo wonke umuntu ngesikhathi.
Amaloli aletha amanzi kuyenzeka alindwe usuku lonke noma angafiki kwezinye
izindawo kuze kuphele isonto. Ukuvula amanzi ngezikhathi ezahlukene
kuyinkinga ngoba kuyenzeka lolu hlelo lufinyelele ngemuva kwezinsukwana
endaweni ngayinye. Amadamu ayakhiwa kodwa kuyenzeka agcine
engaphelanga ngenxa yezingginamba ezahlukene, okubalwa kuzo imibhikisho
yomphakathi osuke ufuna ukuhlomula ngamathuba omsebenzi kulezo
zinkontileka ezinikwa amathenda. Abanye abafake amathangi abasindi kulokhu
kuntuleka kwamanzi ngoba nawo agcina engasenawo amanzi angenayo. Lokhu
kwenza abantu baghube amabhala bayokha amanzi angcolile emifuleni eseduze
okugcina kufaka impilo yabo engozini.

Abantu abadala nabakhubazekile bathwele kanzima ngoba bahamba ibanga
elide beya ngalapho amaloli amanzi asuke engakhona. Kudela owaziyo ukuthi
iyozala nkomoni ngale nkinga yamanzi. Okubi kakhulu wukuthi abanye
bafakelwa ompompi bamanzi kodwa abakaze basebenze iminyaka ecishe ibe
ngamashumi amabili nangaphezulu. Abantu bagcine sebebahlephula labo
mpompi babadayise ukuze bathole imali. Kumanje abanye babo kweminye imizi
abaziwa ukuthi baphelelaphi. Ompompi bangafakwa nsuku zonke kodwa uma
amapayipi emadala ngeke abantu babe namanzi. Okufiswa ngumphakathi
wukuthi inkinga yamanzi ilungiswe ukuze ukwazi ukuthola amanzi ahlanzekile.

Kunezinto eziningi ezingathathwa njengembangela yokuntuleka kwamanzi.
Ukuthutheleka  kwesibalo  esikhulu  sabantu  beyohlala ezindaweni
ezingamalokishi kanye nezingamadolobha kudala enkulu ingcindezi ohlelweni
lokuhlinzeka umphakathi ngamanzi. Kunezinye izindawo eziyimijondolo
ezixhuma amapayipi ngokungemthetho ukuze zizidonsele amanzi. UMnyango
wezaManzi nokuThuthwa Kwendle ugxeka omasipala ngokwehluleka kwabo
ukunakekela nokulungisa ingqalasizinda kanye nokukweleta amabhodi
ahlinzeka ngamanzi imali_eshisiwe. Ukuguquguquka kwesimo sezulu nakho
kunomthelela omubi ekuntulekeni kwamanzi. Ngokocwaningo lwe-Institute for
Security Studies abantu baseNingizimu Afrika abanalo kahle ulwazi
lokusebenzisa nokugcina kahle amanzi. Umuntu ngamunye usebenzisa amalitha
angama-234 ngosuku uma kughathaniswa namalitha ayi-173 okuyisilinganiso
somhlaba wonke. Ngakho-ke kufanele umnyango uginisekise ukuthi kube
nemikhankaso eyanele yokugwashisa nokwaluleka izakhamuzi ngokongiwa
kwamanzi.

Kukhona okungenziwa nguhulumeni kanye nomphakathi ukonga nokuxazulula
inkinga yamanzi ngaphandle kokuthi abantu bangenele imibhikisho elimaza
konke osekusetshenzelwe kanzima. Kungalungiswa inggalasizinda ngokuqasha
abantu abanamakhono okwenza lo msebenzi. Umasipala angasebenzisa uhlelo
lokunciphisa amalitha amanzi ahlinzekelwa umuzi nomuzi. Kungafakwa
amaphampu anomfutho onamandla ozokwenza amanzi afinyelele
nasezindaweni eziphakemeyo. Kungasiza nokufulela ngophahla olukwazi
ukukhongozela amanzi ngoba abantu bangawasebenzisa uma begeza,
behlanza izindlu nezingubo kanye nokuchelela izivande. Bangenza isiginiseko
sokukhokhela amanzi nezinye izinsiza komasipala ukuze kube nemali eyanele
yokuhlinzeka ngamanzi nokulungiswa kwengqalasizinda. Amabhodi azimele,
ahlinzeka ngamanzi, nosomabhizinisi bakwamanye amazwe nabo bangaba
negalelo elibonakalayo ukwelekelela omasipala abahlulekayo.

Uhulumeni ubike ukuthi kuzodingeka imali eziyizigidigidi ezingama-900
zamarandi eminyakeni eyishumi ezayo ukubhekana nenkinga yamanzi
eNingizimu Afrika. Ngakho-ke mayinakekelwe futhi ivikelwe nangamalungu
omphakathi ingqalasizinda. Makubanjiswanwe ukuze kuzonqotshwa le mpi
ngoba okwehlula amadoda kuyabikwa.

[lcashunwe ku-www.pressreader.com, yabuye yahlelwa kabusha]

Bukisisa lezi zithombe ezingezansi bese uphendula imibuzo elandelayo.

UMBHALO B (OBUKWAYO)

ISITHOMBE-1 ISITHOMBE-2

Idamu alinamanzi

ISITHOMBE-3 | ~ ISITHOMBE-4

AWEKHO AMANZI

[Zicashunwe ku-www.illegal dumping pics.com]

IMIBUZO YOMBHALO A (OFUNDWAYO)

1.1 Caphuna ingxenye yomusho esigabeni soku-1 ekhombisa ukuthi ukuntuleka
kwamanzi kuhlasela ngisho nabanemali.

1.2 Tomula isimo sokukhuluma esigabeni sesi-2 esichaza ukuthi okwenzekayo
kwenzeka ngaso sonke isikhathi.

1.3 Chaza ngemiphumela edalwa wukuntuleka kwamanzi emnothweni wakuleli
lizwe laseNingizimu Afrika ngokwalesi sigeshana.

14 Chaza kafushane ukuthi kungani izinhlelo zokuhlinzeka abantu ngamanzi
zehluleka ngokwesigaba sesi-3.

1.5 Khetha impendulo enembayo kulezi ezilandelayo.
Igama elibhalwe ngokuggamile esigabeni sesi-5 lichaza ...
A ukuba khona kokuthile.

B ukwesweleka kokuthile.
C ukulekelela ngokuthile.

D ukulahlekelwa ngokuthile. (1)
1.6 lyini inhloso yombhali ngokubhala lesi sigephu? Sekela impendulo yakho. (2)
1.7 Chaza izingginamba omasipala bamadolobha aseNingizimu Afrika
ababhekana nazo ezenza bahluleke ukuhlinzeka amanzi ngokwanele. (2)
1.8 Qhathanisa izinto ezivela kulesi sigeshana ezingenziwa ukuze kuxazululwe
inkinga yamanzi. (3)
1.9 Phawula ngokuhlolisisa umqgondo oqukethwe umuggqa wama-57 kuya
kowama-62. (2)
1.10 Ngokwakho ukubona umbhali walesi sigephu ufanele yini ukubeka umbono
osesiphethweni salo mbhalo? Nikeza isizathu sempendulo yakho. (2)
KANYE

IMIBUZO YOMBHALO B (OBUKWAYO)

1.11 Ngabe lokhu okwenzeka esithombeni soku-1 kuyayixazulula inkinga yamanzi
ngokuphelele? Sekela impendulo yakho. (2)

1.12 Nikeza okufanayo mayelana nesimo samanzi ubhekise impendulo yakho
esithombeni sesi-2 kanye nesithombe sesi-3. (2)

1.13 Emuva kokufunda umbhalo A isigaba sesi-5 kanye nokubuka okwenzeka
kumbhalo B isithombe sesi-4, ghathanisa okufanayo okuqukethwe yile mibhalo
yomibili kanye nobungozi bakhona. 4)

1.14 Phawula ukuthi yini engenziwa ukuvimbela isimo esitholakala esithombeni
sesi-2. (2)

AMAMAKI ESIQEPHU A: 30

ISIQEPHU B: UKUFINGQA

UMBUZO 2: UKUFINGQA ISIQESHANA NGAMAGAMA AKHO

Fundisisa lesi sigeshana esilandelayo (UMBHALO C) esimayelana nokuba ngumzali
oqotho.

QAPHELA:

1. Fingga lesi sigeshana esimayelana nokuba ngumzali oqotho usebenzise
amagama akho angedluli kwangama-70.

2. Fingga ngesigaba KUPHELA esiqukethe amaphuzu ayisi-7.

3. Ungabe usasibhala isihloko uma usufingqga lesi sigeshana.

4 Bhala inani lamagama owasebenzisile ekugcineni kwesigeshana osifingqile.

UMBHALO C

UNGABA NGUMZALI OQOTHO

Ukuba ngumzali oqotho kungenye vyezindima ezibaluleke kakhulu empilweni
yomntwana. Nokho, singeke sasenga ezimithiyo, ngokungase kube inselelo, akulula
ukuba ngumzali. Kubalulekile ukwakha ubudlelwano obuhle nengane yakho
ngokuyilalela ngaso sonke isikhathi. Lokhu ungakwenza nsuku zonke ngokugxila
kulokho ekushoyo nangokuyibuza imibuzo. l1zojabula ibone ukuthi uyilalele.

lzingane eziningi azikuthandi ukuyalwa nokusolwa ezinqumeni nasezintweni
ezizenzayo. Lokho akusho ukuthi vumela ingane izenzele umathanda emzini wakho.
Yifundise ukuziphatha okufanele ngaphambi kokuba uyithethise noma uyijezise.
Kuyayisiza ingane ngokuthi ikhumbule njalo uma isifuna ukuphuma endleleni ukuthi
wayifundisani ngaleyo nto.

Uthando lubalulekile ekukhuleni kwazo zonke izingane. Abazali abaningi abakacacelwa
kahle ukuthi ngaphezu kwezidingo ezisemqoka ezinjengokudla, okokwembatha kanye
nekhaya yini enye edingwa yizingane. Khombisa ingane uthando ngokuyithinta,
ukuyanga, ukuyigona, ukuyincoma, ukuyikhuthaza nokuyitshela ukuthi uyayithanda.

Nikeza ingane indawo yokuhlala ephephile, enakekelayo nengenazo izingozi
ezingenasidingo. Ungaphumelela ekwenzeni lokhu ngokwenza isiginiseko sokuthi
azikho izinto ezibekwe budedengu ezingalimaza impilo yezingane zakho. Lokhu kufaka
phakathi izinto ezicijile, amakhemikhali, imithi, izintambo kanye nemishini eyahlukene.

Izingane zidinga ukwesekwa ngabazali ngaso sonke isikhathi. Khuthaza ingane yakho
ukuba izimele ezintweni zonke. lIsigaba sempilo noma ngokweminyaka yisona
esilekelela umzali ngalokho okufuneka akusho. Lokhu kusho ukuthi kufanele azinikwe
ithuba lokuthatha izinqumo nokwenza izibophezelo zempilo ukuze zithuthukise
ukuzethemba nolwazi.

Ngaphezu kokuba qotho ezinganeni zakho kudingeka umzali ongeyona intekenteke.
Zinakekele ngokuzivocavocisa umzimba, ukuzipha ukudla okunomsoco nokuzinika
isikhathi sokungcebeleka. Konke lokhu makwenziwe ngaphansi kweso elibukhali.

Akuvumelekile ukukopisha leli phepha Pheqa ikhasi

Abazali abayona imishini yamabhethri noma kagesi. Vumela umndeni, izihlobo
nabangani bakwelekelele ekukhuliseni izingane zakho. Uzozizwa unamandla
nentshisekelo yokubhekana nezingane ngaphandle kokukhononda. Lokhu kuzogwema
ingcindezi engenasidingo uma unezingane eziwuhlupho. Sekucace bha okwekati
elimhlophe lihamba ehlungwini ukuthi ukuba ngumzali ogotho akuwona umdlalo kodwa
ngumsebenzi onzima ongenaso isikole sokuwufundela futhi awukhokheli.

[lcashunwe ku-www4akid.co.za yabuye yahlelwa kabusha]

AMAMAKI ESIQEPHU B: 10

ISIQEPHU C: IZAKHIWO NEZIMISO ZOKUSETSHENZISWA KOLIMI
UMBUZO 3: UKUHLAZIYA ISIKHANGISI
Fundisisa lesi sikhangisi (UMBHALO D) bese uphendula imibuzo ezolandela.

UMBHALO D (OFUNDWAYO NOBUKWAYO)

DLABAZANE TREE SOLUTION
INKAMPANI ENGONGOTI EKUGENCENI
INQUME IZIHLAHLA ZIBE YIZINKUNI!

Izihlahla ezigenciwe aziyona
imfucuza kuphela. Zelekelela Sineminyaka engama-25 senza lo msebenzi!

abadala ngezinkuni ebusika.
Amakhasimende ayi-5 okugala

athola isephulelo sika-50%.

Shayela ongoti

Ungazifikela mathupa: ) e ucingo:

72 lhobhe Road. Ntuzuma, 4360 031 657 7843
UMSEBENZI WETHU UFAKA:
- Ukugenca izihlahla ngobunono. Awusizi thina nje kepha usiza
= Ukugikelela ukongiwa kwemvelo. ' nezaguga ukuze zingabulawa
- ukushiya amagceke ehlanzekile. ngamakhaza!

[Sithathwe kwi-web site yakwa illegal dumping pictures sahunyushwal

3.1 Phinda ubhale lo musho odwetshelwe okulesi sikhangisi usebenzisa
ubhalomagama olufanele.

3.2 Chaza kafushane ukuthi umsebenzi okhangiswa lapha uyiguqula kanjani
indlela ocabangayo ngayo ngezihlahla.

3.3 Chaza ulimi oluchukuluza imizwa olusetshenziswe kulesi sikhangisi.

3.4 Ucabanga ukuthi kungani benikeze isikhathi ngokweminyaka benza lo
msebenzi? Sekela impendulo yakho.

3.5 Hlaziya ulimi olunobuqili olusetshenziswe ngumbhali walesi sikhangisi.

Akuvumelekile ukukopisha leli phepha Pheqa ikhasi

UMBUZO 4: UKUHUMUSHA IKHATHUNI

Bukisisa UMBHALO E bese uphendula imibuzo elandelayo.

UMBHALO E (OFUNDWAYO NOBUKWAYO)

A/UBUHLAKANI BOBUGHWEPHESHE INKUNZI RECORDS

kabi kunawe!
gisho uthule,

buyabonakala ubuvila

=5

[Ithathwe ku-intanethi ye-cartoon stories yahunyushwa]

4.1 Shono ukuthi yikuphi okukhombisa ukuthi leli robhothi liyakhuluma liphinde

licule. (1)
4.2 Nikeza isimo somzimba/inkulumomzimba esikhombisa ukuthi lo mlingiswa

ongemuva komunye umangele. (2)
4.3 Chaza ukuthi kungani kudwetshwe umlingiswa oyirobhothi waba mude

kunabanye kule khathuni. (2)
4.4 Nikeza incazelo engahambelani nesimo sokukhuluma esisesibiyelweni

somcabango kule khathuni.
Khetha impendulo enembayo kulezi ezilandelayo:

A Nganenhlanhla

B Nganebhadi

C Nganelishwa

D Nganenkinga (1)

Akuvumelekile ukukopisha leli phepha Pheqa ikhasi

4.5 Chaza ukuthi lisetshenziselweni igama elidwetshelwe esibiyelweni esikule
khathuni. (1)
4.6 Hlaziya ngokuhlolisisa ngokwenzeka kule khathuni ubhekise kokwenzeka
esikhathini esiphila kuso. (3)
[10]
Akuvumelekile ukukopisha leli phepha Pheqa ikhasi

UMBUZO 5: IZAKHIWO NEZIMISO ZOKUSETSHENZISWA KOLIMI
Funda lesi sigeshana esingezansi bese uphendula imibuzo elandelayo.

UMBHALO F

UKUKHOTHAMA

Isizwe samaZulu sinamagama amaningi asetshenziswa uma kuhlonishwa abantu
ngokwezigaba zabo. Igama elithi ukukhothama lisetshenziswa uma kushone inkosi.
Inkosi iyahlonishwa ngisho isagula, kuthiwe iyadunguzela. Ngisho isiyendele
koyisemkhulu kwakuhlonishwa ukukhothama kwayo ngoba kwakungavele kwaziswe
isizwe ukuthi isikhotheme, okuyigama lokuhlonipha ukushona kwenkosi. Kwakudlula
isikhathi eside cishe kuze kube yizinyanga ezintathu isizwe sazi ukuthi isadunguzela
ngoba ingasaveli esizweni. Kwakuze kuvimbanise iphunga endlini enesidumbu.
Kwakuze kuhlatshwe izinkabi bethi ezomgando kushiswe amathambo ukuze kuxoshwe
iphunga. Ukugcinwa kwenkosi kwakwenzelwa ukuvikela isizwe ukuthi singahlaselwa
ngezinye izizwe ngoba singasenankosi.

Idlinza lenkosi lalithi lingambiwa kufakwe ixoxo ukuze lingashiywa likhamisile. Lokhu
kwakungaholela ekutheni kudaleke umkhokha wokuthi kughubeke kube nezifo ekhaya.
Idlinza lenkosi lalimbiwa ngenhla komuzi lilungiswe kahle lishanelwe kugala. Inkosi
yayingatshalwa nje yodwa kepha yayiphelekezelwa. Kwakubulawa amadoda
ayeyindlalela okwakuvame ukubandakanya insila yayo inkosi. Yayigqitshwa nazo
zonke izinto zayo.

[Umbhalo uthathwe kuNgolobane Yesizwe wahunyushwal]

10

15

5.1 Sebenzisa igama eliyibizoqoqa elitholakala emgqgeni wokugala odwetshelwe
emshweni ozakhele wona ukutshengisa ukuyigonda incazelo yalo.

5.2 Shono ukuthi igama elidwetshelwe emggeni wesithathu, (liyahlonishwa)
lisetshenziselweni.

5.3 Sebenzisa isimo sokukhuluma esibhalwe ngokuggamile emgqgeni wesi-3 kuya
kowesi-4 emshweni ozakhele wona ukhombise ukuthi uyayiqonda incazelo
yaso.

54 Phinda ubhale umusho odwetshelwe emgqgeni wesi-9 kuya kowe-10

usukhomba inkathi eyofika.
5.5 Nikeza igama elimgondofana naleli elibhalwe ngokuggamile emgqgeni we-11.

Khetha impendulo eshaya emhlolweni kulezi:

A Isihlangu
B Ithuna
C Inkotha
D Isithembu
Akuvumelekile ukukopisha leli phepha Pheqa ikhasi

5.6 Sebenzisa igama elibhalwe ngokuggamile elitholakala emggeni we-15
emshweni ozakhele wona seliqukethe umqgondo owehlukile kulo otholakala
esigeshini.
5.7 Nikeza igama elenze umsebenzi wokulandisa elitholakala emshweni we-15

kuya kowe-16.

AMAMAKI ESIQEPHU C:
AMAMAKI ESEWONKE:

Akuvumelekile ukukopisha leli phepha

ISIQEPHU A: ISIVIVINYO SOKUQONDISISA
INDLELA YOKUMAKA:

1. Ngenxa yokuthi sigxila emqgondweni wempendulo; ukungabhaleki kahle
kwamagama namaphutha olimi sikushaya indiva/asikunaki ngaphandle uma
kuthinta umqgondo wempendulo yonke. Amaphutha kumele omakayo
awatshengise ngezimpawu ezisetshenziswayo uma kunamaphutha.

2. Uma umfundi esebenzise amagama angekho olimini ahlolwa ngalo, lawo
magama ngeke anakwe uma ngabe impendulo ayibhalile inomgondo
ophelele. Uma kunegama elithathelwe kolunye ulimi embhalweni onikeziwe
noma kudingeka ukuthi impendulo inike lona lokho kuyovumeleka.

3. Imibuzo edinga izimpendulo ezinjengo YEBO/CHA/ANGIVUMI/NGIYAVUMA
azinikwa amamaki kodwa indlela umfundi asekela ngayo ethola amamaki.

4. Imibuzo edinga izimpendulo ezinjengo IQINISO/AKUSILO
IQINISO/UMBONO/IQINISO azinikwa amamaki kodwa indlela umfundi
asekela ngayo ethola amamaki.

5. Uma impendulo iyigama elilodwa kodwa umfundi abhale umusho wonke;
umfundi uthola amamaki uma edwebele impendulo noma eyikhombise
ngandlela thize.

6. Uma impendulo idinga amaphuzu amabili/amathathu kodwa umfundi wabhala
angaphezulu kwalokho kumakwa amaphuzu amabili/amathathu okugala
okunye kungabe kusanakwa.

7. Umfundi uyanikwa amamaki uma esebenzise ulimi lwesigodi empendulweni
yakhe.
8. Emibuzweni lapho umfundi ekhetha impendulo kwazinikiwe; uyawathola

amamaki uma ebhale impendulo ephelele kanje:
A. UThoko/A (okuwuhlamvu oluphelele)

Akuvumelekile ukukopisha leli phepha Pheqa ikhasi

UMBUZO 1: UKUFUNDELA UKUQONDISISA
UMBHALO A (OFUNDWAYO)

1.1

1.2
1.3

1.4

1.5
1.6

1.7

1.8

Akuvumelekile ukukopisha leli phepha

Ngisho nakulezo ezihlala abantu abangomacaphunakusale. v

Sekuyinsakavukela umchilo wesidwaba. v’

Imiphumela eyokuthi kuyaye kudilizwe abasebenzi noma kuncishiswe
amahora okusebenza kuvalwe namanye amabhizinisi amancane. Vv
Kulamba abantu ngenxa yokusha kwemifino esuke itshaliwe. v’

(Okubili kwalokhu)

Izinhlelo zokuhlinzeka ziyehluleka ngoba amaloli aletha amanzi kuyenzeka
alindwe usuku lonke noma angafiki kwezinye izindawo kuze kuphele isonto. v/
Ukuvula amanzi ngezikhathi ezahlukene kuyinkinga ngoba kuyenzeka lolu
hlelo Iufinyelele ngemuva kwezinsukwana endaweni ngayinye. v Amadamu
ayakhiwa kodwa kuyenzeka agcine engaphelanga ngenxa yezingginamba
ezahlukene okubalwa kuzo imibhikisho yomphakathi osuke ufuna ukuhlomula
ngamathuba omsebenzi kulezo zinkontileka ezinikwa amathenda. v'‘Abanye
abafake amathangi abasindi kulokhu kuntuleka kwamanzi ngoba nawo agcina
engasenawo amanzi angenayo. v’

B/Ukwesweleka kokuthile.v

Umbhali uhlose ukusifundisa ngezizathu ezenza seswele amanzi, izinkinga
abantu abadala nabakhubazekile ababanazo kanye nalokho okungenziwa
ngabantu nohulumeni ukuxazulula inkinga yokuntuleka kwamanzi. v'v/

Ukuthutheleka kwesibalo esikhulu sabantu beya kohlala ezindaweni
ezingamalokishi kanye nezingamadolobha kudala enkulu ingcindezi ohlelweni
lokuhlinzeka umphakathi ngamanzi./ ukusha kwezitshalo okudala ukuba
kungabi nokudlav'Ezinye izindawo eziyimijondolo zixhuma amapayipi
ngokungemthetho ukuze zizidonsele amanzi.v"Ukwehluleka kwabanye
omasipala ukunakekela nokulungisa ingqalasizinda./ ukuguquququka
kwesimo sezulu /isomiso/ omasipala bakweleta amabhodi azimele ahlinzeka
ngamanzi imali eshisiwe. v’

(Okubili kwalokhu)

Okungenziwa ukuze kuxazululeke inkinga yamanzi akufani, kukhona
okungenziwa nguhulumeni/ namabhodi azimele kanti okunye kungenziwa
ngumphakathi. v"Okungenziwa nguhulumeni kudinga imali, ukuze kulungiswe
inggalasizinda kukhishwe amapayipi kasimende kufakwe amasha. /
Ukugashwa kwabantu abanamakhono okwenza lo msebenzi wokulungisa
ingqalasizinda.v" Okungenziwa ngumphakathi wukuthi ungakhongozela
amanzi emvula ophahleni Iwezindlu bese usebenzisa lawo manzi uma ugeza,
uhlanza izindlu nezingubo kanye nokuchelela izivande. / Ukukhokhela amanzi
komasipala nezinye izinsiza ezidingwa ngumphakathi. v' /Amabhodi azimele,
ahlinzeka ngamanzi, nosomabhizinisi bakwamanye amazwe nabo bangaba
negalelo elibonakalayo ukwelekelela omasipala abahlulekayo. / kungafakwa
amaphampu anomfutho onamandla ozokwenza amanzi afinyelele
nasezindaweni eziphakemeyo.v’

1.9 Le migga iqukethe umgondo wokuthi maningi amanzi amoshwa ngabantu
ngenxa yokungasebenzisi isikali esifanele samanzi ngosuku. Kufanele
kuthathwe izinyathelo ezingala, kugwashiswe abantu ngokongiwa kwamanzi
okungaba yisisombululo sokusweleka kwamanzi.v'v’ (2)

1.10 Umbhali walesi sigephu ufanele ukubeka umbono onxenxa abantu ukuthi
bafake isandla bonke ukuze kuxazululeke inkinga yamanzi. Usebenzise
nesisho ukuchaza ukuthi ayikho inkinga engasoze yaxazululeka, inqobo nje
uma yethulwa, kubanjiswene konke kuyalunga.v'v’

[Nezinye izimpendulo ezinembayo ziyokwemukelwa] (2)

UMBHALO B (OBUKWAYO)

1.11 Okwenzeka esithombeni soku-1 kuyisisombululo sesikhashana, inkinga
yamanzi ayixazululeki ngokugcwele. v'v/ (2)

1.12 Esithombeni sesi-2 kunengqalasizinda/idamu okulindeleke ukuba ihlinzeka
ngamanzi kodwa engenawo amanzi kanjalo nasesithombeni sesi-3
kunompompi ongaphumi amanzi. v'v/ (2)

1.13 Yomibili le mibhalo iveza umqgondo wokubaluleka kokuqwashisa abantu
ngokongiwa kwamanzi. v'v" UMBHALO A isigaba sesi-5 kukhuthazwa
uMnyango WezaManzi nokuThuthwa KweNdle ngokuqwashisa abantu
ngokonga amanzi./kanjalo nasesithombeni sesi-4 UMBHALO B kunephosta
ekhuluma ngokuthi makongiwe amanzi. / ukusha kwezitshalo okungadala
ukuba kungabi nokudla. v'v’ (4)

1.14 Okungenziwa ukuvikela isimo sokuphela kwamanzi emadamini ukuba
abiyelwe ukuze imfuyo nomphakathi ungangeni kalula uzosebenzisa
amanzi.v" Ukwakhiwa kwezindonga ezinde ezingavikela ukuhwamuka
kwamanzi emadamini ngenxa yelanga elingahlaba nggo emanzini edamu.v’

[Nezinye izimpendulo ziyokwamukelaka] (2)

AMAMAKI ESIQEPHU A: 30

ISIQEPHU B: UKUFINGQA

UMBUZO 2: UKUFINGQA ISIQESHANA NGAMAGAMA AKHO

UMBHALO C

AMAPHUZU ACASHUNIWE

AMAPHUZU OWABEKE
NGAMAGAMA AKHO

1 | 'Kubalulekile ukwakha ubudlelwano
obuhle nengane yakho ngokuyilalela
ngaso sonke isikhathi.'

Yakha ubudlelwano nengane uyiphe
indlebe njalo uma ikhuluma nawe.

2 | 'Yifundise ukuziphatha okufanele
ngaphambi kokuba uyithethise noma
uyijezise.'

Qegesha ingane ngendlela yokwenza
izinto ngendlela eyamukelekile
ngaphambi kokuba uyijezise.

3 | 'Khombisa ingane uthando
ngokuyithinta, ukuyanga, ukuyigona,
ukuyincoma, ukuyikhuthaza
nokuyitshela ukuthi uyayithanda.'

Bonisa ukuthi uyayithanda ingane yakho
ngokuyibamba, uyidlalise,
uyigqugquzele uyitshele ukuthi
uyayithanda.

4 | 'Nikeza ingane indawo yokuhlala
ephephile, enakekelayo nengenazo
izingozi ezingenasidingo.'

Yiba nekhaya elivikelekile ngaphambi
kokuba ingane ilimale ngenxa
yobudedengu.

5 | 'Khuthaza ingane yakho ukuba
izimele ezintweni zonke.'

Gqugquzela ingane yakho mayelana
nokuzimela ngaso sonke isikhathi.

6 | 'Zinakekele ngokuzivocavocisa
umzimba, ukuzipha ukudla
okunomsoco nokuzinika isikhathi
sokungcebeleka.'

Qinisekisa ukuthi izingane zakho
zinyakazisa umzimba, zinike ukudla
okunempilo nokuzinika isikhathi
sokuvakasha.

7 | 'Vumela umndeni, izihlobo
nabangani bakwelekelele
ekukhuliseni izingane zakho.'

Cela abantu osondelene nabo ukuba
bakusize ngenkathi usakhulisa izingane
zakho.

Yakha ubudlelwano nengane yakho uyiphe indlebe njalo uma ikhuluma nawe.

Qegesha

ingane yakho ngendlela yokwenza

izinto ngendlela eyamukelekile

ngaphambi kokuba uyijezise. Bonisa ukuthi uyayithanda ingane yakho ngokuyibamba,
uyidlalise, uyigqugquzele uyitshele ukuthi uyayithanda. Yiba nekhaya elivikelekile
ngaphambi kokuba ingane ilimale ngenxa yobudedengu. Gqugquzela ingane yakho
mayelana nokuzimela ngaso sonke isikhathi. Qinisekisa ukuthi izingane zakho
zinyakazisa umzimba, zinike ukudla okunempilo nokuzinika isikhathi sokuvakasha.
Cela abantu osondelene nabo ukuba bakusize ngenkathi usakhulisa izingane zakho.

[Inani lamagama 70]

Indlela yokumaka ukufingqga

Ukumaka lo mbuzo kweyame ekusebenziseni amaphuzu anembayo nahambisana
nomyalelo.

o Ukwabiwa kwamamaki:
o Amamaki ayisi-7 awamaphuzu ayisi-7 (imaki elilodwa lihambisana nephuzu
elilodwa).
o Amamaki ama-3 awolimi.
o Amamaki esewonke: 10.

o Ukucozululwa kwamamaki olimi uma ohlolwayo engacaphunanga njengoba
kunjalo.
o 1-3 amaphuzu anembayo: nikeza imaki eli-1 olimi.
o 4-5 amaphuzu anembayo: nikeza amamaki ama-2 olimi.
o 6—7 amaphuzu anembayo: nikeza amamaki ama-3 olimi.

o Ukucozululwa kwamamaki olimi uma ohlolwayo ecaphune njengoba
kunjalo:
o 6-7 acashuniwe, awekho amamaki olimi.
o 4-5 acashuniwe, nikeza imaki eli-1 lolimi.
o 2-3 acashuniwe, nikeza amamaki ama-2 olimi.

o Ukubalwa kwamagama:

o Abamakayo kumele baginisekise inani lamagama asetshenzisiwe.

o Alikho imaki okumele liphucwe ohlolwayo ngokuhluleka ukuveza inani
lamagama awasebenzisile noma ukuveza inani okungesilo lamagama
awasebenzisile.

o Uma ohlolwayo eqile enanini lamagama amiselwe (70), kumele kufundwe
amagama kuze kuphele umusho bese engabe esabhekwa amagama
alandelayo ohlolwayo eqe ngawo.

AMAMAKI ESIQEPHU B:

ISIQEPHU C: IZAKHIWO NEZIMISO ZOKUSETSHENZISWA KOLIMI

INDLELA YOKUMAKA:

Isipelingi:

o Impendulo eyigama elilodwa mayinikezwe iphuzu noma ngabe isipelingi
sinamaphutha, ngaphandle uma lelo phutha liguqula umgondo wempendulo.

o Uma impendulo idinga umusho ophelele, umfundi akanikwa imaki uma
impendulo yakhe inamaphutha kwizakhiwo zolimi okubuzwe ngalo.

o Lapho kubuzwe khona isifinyezo, impendulo mayibe nezimpawu zokuloba
ezifanelekile.
Isb: Umnumzane — Mnu.

Izakhiwo zemisho mazibhalwe ngokufanelekile kulandelwa uhlelo nezakhiwo zolimi

futhi zibhalwe zibe imisho ephelele/ngokomyalelo onikeziwe.

Emibuzweni lapho umfundi ekhetha impendulo kwazinikiwe; uyawathola amamaki

uma ebhale impendulo ewuhlamvu noma ephelele kanje:

C/Imizuzwana engama-60 (okuwuhlamvu oluphelele)

UMBUZO 3: UKUHLAZIYA ISIKHANGISI

3.1

3.2

3.3

3.4

3.5

Aku

Amakhasimende ama-5 okuqala v athola isephulelo sama-50%.v

Umsebenzi okhangiswa yiDlabazane Solutions uguqule indlela ebengibuka
ngayo ukubaluleka kwezihlahla ezitholakala emakhaya. Uma zigencwa
egcekeni azenzi imfucuza kuphela kodwa ziyanqunywa zibaswe ukuxosha
amakhaza. v'v/

Kulesi sikhangisi kusetshenziswe ulimi oluchukuluza imizwa, “Awusizi thina
nje kuphela usiza nezaguga ukuba zingabulawa amakhaza” okwenza ufise
ukusebenzisa le nkampani ngoba iyalekelela ukusiza izalukazi ngezikhathi
zasebusika. v'v/

Ngicabanga ukuthi yingoba le nkampani iveze ukuthi isineminyaka engama-
25 yenza lo msebenzi, okuyisikhathi eside. Ngakho-ke yinkampani
ongayethemba ngobugotho nangesipiliyoni. v'v/

Ulimi oluthi, 'Inkampani engongoti’ kungahle kungabi yiginiso ngoba ubuningi
beminyaka usebenza akuchazi ukuthi ungungoti emsebenzini owenzayo.
Uma ungungoti usuke uwufundele wagogoda lowo msebenzi osuke uwenza,
ngokwezinga elifanele. v'v/

[Nezinye izimpendulo ezinembayo ziyokwamukelwal

UMBUZO 4: UKUHUMUSHA IKHATHUNI

41.

4.2

4.3.

4.4
4.5

4.6

Yingoba kusetshenziswe amagama nezimpawu zomculo esibiyelweni
senkulumo yalo.v’

Ukhamisile futhi uhlahle amehlo/ uyababaza, ubatshaziswa ngukuthi irobhothi
liyakwazi ukucula.v'v’

Umlingiswa oyirobhothi udwetshwe waba mude ngoba le ndaba imayelana
naye kanye nokugqamisa imisebenzi emikhulu akwazi ukuyenza engeyena
umuntu ophilayo. v'v/

A./Nganenhlanhla. v

Lisetshenziselwe ukughathanisa.v’

Le khathuni imayelana nezobuchwepheshe osekuyizona ezihamba phambili
ukwenza imisebenzi eyahlukene.v' Lokhu kusho ukuthuthuka kwezinga
lempilo okuhambisana nokuncipha kwamathuba emisebenzi njengoba izinto
eziningi sezenziwa amarobhothi. v'v’

[Nezinye izimpendulo ezinembayo ziyokwamukelwal

UMBUZO 5: IZAKHIWO NEZIMISO ZOKUSETSHENZISWA KOLIMI

5.1

5.2

5.3

5.4

5.5

5.6

5.7

Isizwe saMaSwati sivunula kahle uma kunemigidi.v’
[Neminye imisho enembayo iyokwamukelwal]

Lisetshenziselwe ukulandisa.v’

Kwaba buhlungu kakhulu sizwa kuthiwa inkosana yakwamakhelwane
isiyendele koyisemkhulu. v'v/

Ukugcinwa kwenkosi kwakuyokwenzelwa ukuvikela isizwe ukuthi
singahlaselwa ngezinye izizwe ngoba singasenankosi. v'v’

B/Ithuna. v

Insila igcwele intamo kuThembisile ngenxa yokungagezi kwakhe.v'v’

[Neminye imisho enembayo iyokwamukelwal]

Yayigqitshwa. v/

AMAMAKI ESIQEPHU C:
AMAMAKI ESEWONKE:

